
Naqqiut 

 

Naqqiutip akissuteqaat 2019/183 1. maj 2019-imeersoq taarserpaa 

 

Nunat Avannarliit Killiit Siunnersuisoqatigiiffiata Savalimmiuni, Kalaallit Nunaanni 

aamma Islandimi Naalakkersuisut nunat akornanni sammisami timersornermut 

tunngasumi suleqatigiinnerup annertusarneqarsinnaaneranik misissueqqullugit 

kaammattorpai. 

(Aallartitat siulittaasuat Vivian Motzfeldt) 

 

 

Akissuteqaat 

(Ilinniartitaanermut, Kultureqarnermut, Ilageeqarnermut Nunanullu Allanut Naalakkersuisoq) 

 

 

Siullermeerneqarnera 

 

Nunat Avannarliit Killiit Siunnersueqatigiiffiata kammattuutaat nr. 1/2018 pillugu, 

Inatsisartut akuerisassaannik, nunat akornanni sammisami timersornermut tunngasumi 

suleqatigiinnerup annertusarneqarsinnaaneranik misissueqqussummut, siunnersuummut 

Naalakkersuisut qujapput. 

 

Timersornerup timigissarnerullu piffissami kingullermi ukkatarineqarnerat 

nuannaarutissaavoq. Politikkikkut suliaqartuinnaanngitsunit aammali taakkuninnga 

ingerlataqartunit. Naalakkersuisut isumaqarput susassaqarfinni ineriartorfigisinnaasatsinni 

ilisimasanik nalunngisanillu avitseqatigiittarnissaq pingaaruteqartoq. Nunat avannarliit 

killermioqatigut timersornerup ineriartortinneqarnissaannut misilittagaqarluarlutillu 

ilisimasaqarluarput. Attaveqatigiinnikkulli atugassarititatta imaannaanngitsut najugaqarfiillu 

imminnut ungasinnerisa, nunat allat ilaarnissaat ajornartippai. 

 

Naliginnaasumik timersornerup aamma pikkorivissortut timersornerisa 

ineriartortinneqarnerannut kiisalu atugassat pioreersut atorluarnissaannut Kalaallit Nunaanni 

Timersoqatigiit Kattuffianni kattuffiit arlallit nunatsinni unammersuartarneq nalilersoqqippaat 

allanngortinniarluguluunniit aallartereerlutik. Tamatuma takutippaa nunatsinni timersortartut 

kattuffiisa, siunertartik atorlugu, ilaatigut massakkut timersortut siunissamilu timersortussat 

unitsikkumanagit qanoq ingerlatsisarnerminnik ineriartortitsinertik aqqutigalugu 

siuarsaaniarnerat. 

 

Kattuffiit aalajangersimasut ilaat nunanik sanilerisatsinnik suleqateqareerput. 

Assersuutigalugu Badminton Kalaallit Nunaat meeqqanut inuusuttunullu tunngatillugu 

Islandilu suleqatigiissuteqarpoq.  

 

Naalakkersuisut misissorumavaat kaammattorusullugillu kattuffiit amerlanerit Islandip 

Savalimmiullu suleqatigineqarnissaannut periarfissap atorluarnissaa, kisiannili isumaqarlutik 

pissusissamisoornerpaasoq meeqqat inuusuttullu timersornerannik inerisaanermik suliaqarneq 

akisussaaffiullu inissisimanera, Timersorneq timigissarnerlu pillugit Inatsisartut inatsisaanni 

aalajangerneqartutuut, timersortartut kattuffiiniittuusut. Naalakkersuisut timersortartut 

kattuffii Nunanik Avannarliit Siunnersuisooqatigiivisa kammattuinerattut Nunat Avannarliit 

Killernik, timersuutit naleqqunnerusunut timersornerup iluani suleqatigiinnermik 

aaqqissuussaasumik pilersitsinikkut, suleqatigiinnissamik siunertalimmik 

oqaloqatiginnikkumaarput.  

 

Taamatut oqaaseqarlutik Naalakkersuisut siunnersuutip akuersissutigineqarnissaa 

inassutigaat. 

 

 


